
1. Իրավական ակտի ընդունման անհրաժեշտությունը (նպատակը)
Սույն որոշման նպատակն է ՀՀ կառավարության քննարկմանը ներկայացնել  Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում՝ Դեբեդ գետի վրա նոր կամրջի շինարարության նախագծահաշվարկային փաստաթղթերի հատուկ համալիր փորձաքննության ամփոփ եզրակացությունը:
2. Կարգավորման հարաբերությունների ներկա վիճակը և առկա խնդիրները
Հայաստանի Հանրապետության ու Վերակառուցման և զարգացման եվրոպական բանկի (այսուհետ՝ ՎԶԵԲ) միջև 2012 թվականի նոյեմբերի 23-ին ստորագրված «Հայաստանի հյուսիսային սահմանակետերի արդիականացման ծրագիր» վարկային համաձայնագրի շրջանակներում իրականացվում է Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում Դեբեդ գետի վրա նոր կամրջի (այսուհետ՝ Կամուրջ) կառուցման բաղադրիչը (այսուհետ՝ Ծրագիր):
ՀՀ կառավարության 2020 թվականի սեպտեմբերի 24-ին N 1564-Ա որոշման (այսուհետ՝ Որոշում) համաձայն Կամրջի նախագծանախահաշվային փաստաթղթերը ենթակա են հատուկ համալիր փորձաքննության:
Որոշման 5-րդ կետով՝ ՀՀ տարածքային կառավարման և ենթակառուցվածքների նախարարին հանձնարարվել է կամրջի նախագծանախահաշվային փաստաթղթերի հատուկ համալիր փորձաքննության եզրակացությունը ստանալուց հետո երկամսյա ժամկետում եզրակացությունը ներկայացնել ՀՀ կառավարության քննարկմանը:
Որոշմամբ ստեղծված միջգերատեսչական ժամանակավոր փորձաքննական հանձնաժողովը 09.02.2021թ. ստորագրել է Կամրջի հատուկ համալիր փորձաքննության ամփոփ եզրակացությունը և ներկայացրել է ՀՀ տարածքային կառավարման և ենթակառուցվածքների նախարարություն: 
Կամրջի հատուկ համալիր փորձաքննության ամփոփ եզրակացությունը սույն նախագծով ներկայացվում է ՀՀ կառավարության քննարկմանը և առաջարկվում է հավանության արժանացնել: 
3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և ՀՀ 2021 թվականի պետական բյուջեի եկամուտներում և ծախսերում փոփոխություններ չի առաջացնում: 
4. Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում ՀՀ կառավարության կողմից հավանության կարժանանա Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում՝ Դեբեդ գետի վրա նոր կամրջի շինարարության նախագծահաշվարկային փաստաթղթերի հատուկ համալիր փորձաքննության ամփոփ եզրակացությունը՝ ապահովելով Ծրագրի բնականոն ընթացքը:



	



